
Հայաստանի Հանրապետության 2022 թվականի պետական բյուջեի մասին օրենքում վերաբաշխում, փոփոխություններ և Հայաստանի Հանրապետության կառավարության 2021 թվականի դեկտեմբերի  23-ի N 2121-Ն որոշման մեջ փոփոխություններ կատարելու մասին  ՀՀ կառավարության որոշման նախագծի ընդունման

1. Նախագծի ընդունման անհրաժեշտությունը
Սույն որոշման նախագծի ընդունման անհրաժեշտությունը պայմանավորված է Հայաստանի Հանրապետության և Վերակառուցման և Զարգացման Միջազգային Բանկի միջև ստորագրված «Ազգային վիճակագրական համակարգի ամրապնդման համար ազգային ռազմավարական ծրագրի իրականացում» թիվ TF0A4543 դրամաշնորհային ծրագրի (այսուհետ՝ Ծրագիր) շրջանակում իրականացվող պայմանագրային պարտավորությունների կատարման համար ԱՄՆ դոլարի նկատմամբ ՀՀ դրամի փոխարժեքի էական փոփոխության հետևանքով առաջացած 48.6 մլն դրամի պակասուրդի կարգավորմամբ: 
2. Ընթացիկ իրավիճակը և խնդիրները 

Հայաստանի Հանրապետության և Վերակառուցման և Զարգացման Միջազգային Բանկի միջև ստորագրված «Ազգային վիճակագրական համակարգի ամրապնդման համար ազգային ռազմավարական ծրագրի իրականացում» թիվ TF0A4543 դրամաշնորհային ծրագրի շրջանակում 3,000,000 ԱՄՆ դոլար դրամաշնորհային գումարից 14.09.2022թ. դրությամբ ծախսվել է ընդամենը 2,632,774.28 ԱՄՆ դոլարը` առանց համաֆինանսավորման:

Սակայն, 2022 թվականի ընթացքում ՀՀ դրամի նկատմամբ ԱՄՆ դոլարի փոխարժեքի կտրուկ նվազմամբ  պայմանավորված, Ծրագրում առաջացել են պարտքեր: Ծրագրի շրջանակում կնքված Պայմանագրերի դիմաց նախատեսվող վճարումներն իրականացվելու են ՀՀ դրամով և տվյալ պարագայում հիմք է ընդունվում ՀՀ կենտրոնական բանկի կողմից սահմանված ԱՄՆ դոլարի նախորդ օրվա փոխարժեքը: 

Ներկա դրությամբ Ծրագրի դեռևս չծախսված գումարը կազմում է 367,225.72  ԱՄՆ դոլար՝ առանց համաֆինանսավորման, իսկ կնքված Պայմանագրերի շրջանակներում դեռևս չկատարված պարտավորությունների հանրագումարը՝ մոտ 486,769.36 ԱՄՆ դոլար: 

Կնքված Պայմանագրերի, առանց համաֆինանսավորման, չկատարված պարտավորությունները 14.09.2022թ. դրությամբ հետևյալներն են.

1. «Սարքավորումների և ծրագրային ապահովումների ձեռքբերում ԱՐՄՍՏԱՏ-ի առցանց վիճակարգական հաշվետվությունների համակարգի նախագծման և ճարտարապետության համար» ս․թ․ փետրվարի 23-ին կնքված թիվ NSPS-GO-4-4 պայմանագրի շրջանակում պետք է իրականացվի 77,921,000.00                   ՀՀ դրամի չափով վճարում (վճարման վերջնաժամկետն ըստ համաձայնագրի՝ 14.10.2022թ.)։ 

2.  «Առցանց հաշվետվությունների ծրագրային ապահովման և սարքավորումների տեխնիկական հանձնարարականի մշակում» միջոցառման իրականացման համար 2019 թվականի դեկտեմբերի 30-ին կնքված թիվ NSPS-CS-1-2-1/1 պայմանագրի շրջանակում հեղինակային հսկողության դիմաց պետք է իրականացվի 1,144,000.00 ՀՀ դրամի չափով վճարում (վճարման վերջնաժամկետն ըստ պայմանագրի՝ 14.10.2022թ.)։

3. «ԱՐՄՍՏԱՏ-ի էլեկտրոնային տվյալների հավաքման, մշակման և պահպանման վեբ-հարթակի ներդրման» համար 2021 թվականի օգոստոսի 11-ին կնքված թիվ  NSPS-CS-1-2-2 պայմանագրի հաշվետվություններ 3-ի և    4-ի դիմաց պետք է իրականացվի 116,602,200.00 ՀՀ դրամի չափով վճարում (վճարման վերջնաժամկետն ըստ համաձայնագրի՝ 14.10.2022թ.)։ 

4. «Ծրագրի 2022 թվականի ֆինանսական աուդիտի (ներառյալ արտոնյալ ժամանակատվածը)» միջոցառման իրականացման համար 2021 թվականի մարտի 26-ին կնքված թիվ NSPS-CS-5-1-3 պայմանագրի շրջանակում, սույն թվականի փետրվարի 25-ին կնքված Համաձայնագիր թիվ 2-ի համաձայն, պետք է իրականացվի 2,316,500.00 ՀՀ դրամի չափով վճարում (վճարման վերջնաժամկետն ըստ պայմանագրի՝ 31.10.2022թ.):

Վերոգրյալով պայմանավորված, թվարկված 4 պայմանագրերով վճարումների համար ստանձնած պարտավորությունների ընդհանուր գումարը կազմում է 197,983,700 ՀՀ դրամ՝ առանց համաֆինանսավորման: 

3. Կարգավորման նպատակը և բնույթը

Սույն թվականի օգոստոսի 12-ին Ծրագրի իրականացման ընթացքի վերաբերյալ տեղի ունեցած հեռահար հանդիպման ընթացքում Համաշխարհային բանկի Ծրագրի թիմի առաջնորդ Ս.Իսմաիլախունովան նշել է, որ Համաշխարհային բանկից և Վիճակագրական կոմիտեից (այսուհետ՝ Կոմիտե) անկախ հանգամանքներով ԱՄՆ դոլարի նկատմամբ ՀՀ դրամի էական արժևորմամբ պայմանավորված Ծրագրում առաջացած պարտքերի վճարումները պետք է իրականացվեն ՀՀ կառավարության  կողմից: 

Նախագիծը մշակվել է հիմք ընդունելով ՀՀ ֆինանսների նախարարության 08.09.2022թ. № 01/8-4/15809-2022 գրությունը, որով առաջարկվել է Հայաստանի Հանրապետության և Վերակառուցման և Զարգացման Միջազգային Բանկի միջև ստորագրված «Ազգային վիճակագրական համակարգի ամրապնդման համար ազգային ռազմավարական ծրագրի իրականացում» դրամաշնորհային ծրագրի շրջանակում իրականացվող պայմանագրային պարտավորությունների կատարման ընթացքում առաջացած պակասուրդի (փոխարժեքի փոփոխությամբ պայմանավորված) վերաբերյալ  խնդիրը կարգավորել ՀՀ 2022 թվականի պետական բյուջեով Կոմիտեին հատկացված ընդհանուր գումարի շրջանակում վերաբաշխման միջոցով՝ նկատի ունենալով ՀՀ կառավարության որոշումներով և նախագծերով ՀՀ կառավարության պահուստային ֆոնդի ծանրաբեռնվածությունը: 
Սույն որոշման նախագծով առաջարկվում է Կոմիտեի ՀՀ 2022 թվականի պետական բյուջեի «1143. Ազգային պաշտոնական վիճակագրության արտադրություն և տարածում» ծրագրի «11003. Հերթական մարդահամարի նախապատրաստման և անցկացման միջոցառումների իրականացում» միջոցառման գծով սահմանված մարդահամարի դաշտային աշխատանքների համար պլանավորված, սակայն չհամալրված հաստիքների ֆինանսական միջոցներից  48,622.0 հազար դրամ միջծրագրային վերաբաշխման միջոցով ուղղել «1209. Վիճակագրական համակարգի ամրապնդման ազգային ռազմավարական ծրագրի» «11001. Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական ծրագրի իրականացման դրամաշնորհային ծրագրի ապահովում» և «31002. Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական ծրագրի իրականացման դրամաշնորհային ծրագրի շրջանակներում վիճակագրական կոմիտեի տեխնիկական հագեցվածության բարելավում» միջոցառումներին:

4. Ակնկալվող արդյունքը
Նախագծի ընդունման արդյունքում կապահովվի Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական դրամաշնորհային ծրագրի շրջանակում առաջացած պայմանագրային պարտավորությունների կատարումը:
5. Նախագծի ընդունման կապակցությամբ  ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ ՀՀ պետական բյուջեի եկամուտներում և ծախսերում ավելացում կամ նվազեցում չի նախատեսվում:

6. Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտությունը

Նախագծի ընդունումը այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:


7.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետությունում Եվրոպական վիճակագրության փորձառության օրենսգրքի իրականացման թեթև փորձագիտական գնահատման հիման վրա մշակված բարելավման գործողությունների ներքո դեռևս 2017 թվականի հուլիսին մեկնարկել է Հայաստանի Հանրապետության ու Համաշխարհային Բանկի միջև կնքված «Ազգային վիճակագրական համակարգի ամրապնդման համար ազգային ռազմավարական ծրագրի իրականացում» TFOA4543 դրամաշնորհային ծրագիրը, որն իր անվանումով և դրանով նախատեսվող միջոցառումների բովանդակությամբ համահունչ է ՀՀ կառավարության 2019 թվականի փետրվարի 8-ի N 65-Ա որոշմամբ հաստատված Կառավարության ծրագրի «Հայաստանի Հանրապետության կառավարության գործունեության հիմնարար ուղենիշները» վերտառությամբ 1-ին գլխի 2-րդ կետի 10-րդ նպատակին, այն է՝ «Ազգային վիճակագրական համակարգի կարողությունների ամրապնդումը»:
8. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Կոմիտեի կողմից: Նախագծի մշակման գործընթացում այլ ինստիտուտներ և անձինք չեն ներգրավվել:
